
				এই পাতাটির মুদ্রণ সংশোধন করা প্রয়োজন। 
V\o রবীন্দ্র-রচনাবলী
লক্ষেশ্বর। সর্বনাশ ! তবেই হয়েছে। ডাইনের হাতে পুত্র সমর্পণ করে বসে আছি দেখছি । সন্ন্যাসী | ওগো শ্রেষ্ঠী ! শ্ৰেষ্ঠী । আদেশ করুন | A. সন্ন্যাসী । এই লোকটিকে হাজার কার্যাপণ গুণে দাও । শ্ৰেষ্ঠী । যে আদেশ । উপনন্দ । তবে ইনিই কি আমাকে কিনে নিলেন । সন্ন্যাসী । উনি তোমাকে কিনে নেন ওঁর এমন সাধ্য কী । তুমি আমার । উপনন্দ । (পা জড়াইয়া ধরিয়া) আমি কোন পুণ্য করেছিলেম যে আমার এমন ভাগ্য হল ! সন্ন্যাসী । ওগো সুভূতি । মন্ত্রী । আজ্ঞা ! সন্ন্যাসী । আমার পুত্র নেই বলে তোমরা সর্বদা আক্ষেপ করতে । এবারে সন্ন্যাসধর্মের জোরে এই পুত্রটি লাভ করেছি।
লক্ষেশ্বর | হায় হায়, আমার বয়স বেশি হয়ে গেছে বলে কী সুযোগটাই পেরিয়ে গেল ! মন্ত্রী। বড়ো আনন্দ ! তা ইনি কোন রাজগৃহে— সন্ন্যাসী । ইনি যে-গৃহে জন্মেছেন সে-গৃহে জগতের অনেক বড়ো বড়ো বীর জন্মগ্রহণ করেছেন— পুরাণ ইতিহাস খুঁজে সে আমি তোমাকে পরে দেখিয়ে দেব । লক্ষেশ্বর !
লক্ষেশ্বর । কী আদেশ । স্বাসী। বিজ্ঞানতার হাত থেকে তােমাৰ মণিমান্সি আমি রক্ষা করেছি, এই তােমাকে ফিরে লক্ষেশ্বর । মহারাজ, যদি গোপনে ফিরিয়ে দিতেন তা হলেই যথার্থ রক্ষা করতেন, এখন রক্ষা করে কে !
সন্ন্যাসী । এখন বিজয়াদিত্য স্বয়ং রক্ষা করবেন, তোমার ভয় নেই । কিন্তু, তোমার কাছে আমার কিছু প্ৰাপ্য আছে ।
লক্ষেশ্বর । সর্বনাশ করলে ! সন্ন্যাসী । ঠাকুরদা সাক্ষী আছেন । লক্ষেশ্বর | এখন সকলেই মিথ্যে সাক্ষা দেবে। সন্ন্যাসী । আমাকে ভিক্ষা দিতে চেয়েছিলে । তোমার কাছে এক মুঠো চাল পাওনা আছে। রাজার মুষ্টি কি ভরাতে পারবে ?
লক্ষেশ্বর । মহারাজ, আমি সন্ন্যাসীর মুষ্টি দেখেই কথাটা পেড়েছিলেম। সন্ন্যাসী । তবে তোমার ভয় নেই, যাও । । লক্ষেশ্বর । মহারাজ, ইচ্ছে করেন যদি তবে এইবার কিছু উপদেশ দিতে পারেন । সন্ন্যাসী । এখনো দেরি আছে। লক্ষেশ্বর । তবে প্ৰণাম হই । চার দিকে সকলেই কীেটোটার দিকে বডড তাকাচ্ছে ।
[ প্ৰস্থান
সন্ন্যাসী । রাজা সোমপাল, তোমার কাছে আমার একটি প্রার্থনা আছে । সোমপাল । সে কী কথা ! সমস্তই মহারাজের, যে আদেশ করবেন— সন্ন্যাসী । তোমার রাজ্য থেকে আমি একটি বন্দী নিয়ে যেতে চাই । সোমপাল । যাকে ইচ্ছা নাম করুন, সৈন্য পাঠিয়ে দিচ্ছি। নাহয় আমি নিজেই যাব । সন্ন্যাসী । বেশি দূরে পাঠাতে হবে না। (ঠাকুরদাদাকে দেখাইয়া) তোমার এই প্রজাটিকে চাই । সোমপাল । কেবল মাত্র একে ! মহারাজ যদি ইচ্ছা করেন তবে আমার রাজ্যে যে শ্রুতিধর

